
Usir lembu: 176 penternak rayu diberi kawasan baharu

SHAH ALAM: Kerajaan Selangor digesa segera campur tangan bagi 
menyelesaikan isu pengusiran ternakan lembu di Ladang SD Guthrie, Sabak 
Bernam yang masih berlarutan sehingga kini. Gesaan itu susulan pelaksanaan 
operasi penangkapan terbaharu dilakukan pihak berkuasa di kawasan ladang 
berkenaan, kelmarin. Pengerusi Jawatankuasa Gabungan Penternak Marhaen 
Nasional, R. Vijayagandi berkata, tindakan itu menjejaskan penternak yang juga 
pemilik kepada lebih 600 lembu berkenaan. Katanya, penternak kini buntu 
memikirkan keadaan haiwan berkenaan berikutan…

Penternak serah memo kedua, dakwa operasi tangkap 
lembu tak sah

Gabungan Penternak Marhaen 
hari ini menyerahkan 
memorandum kepada Menteri 
Besar Selangor Amirudin Shari 
bagi membantah operasi 
pengusiran dan penangkapan 
lembu di ladang SD Guthrie di 
Sabak Bernam, Kuala Selangor.

Wakil kumpulan itu, R Ghandi mendakwa operasi tersebut adalah haram dan 
dibuat tanpa perintah mahkamah.

Menurutnya, pada 30 September lalu kira-kira 100 anggota terdiri daripada polis, 
pihak berkuasa tempatan dan Jabatan Veterinar dilaporkan memasuki ladang 
tersebut untuk operasi menangkap lembu. Sehingga kini, dakwanya, para 
penternak masih tidak dimaklumkan berkenaan jumlah haiwan yang ditangkap.

“Tapi sehingga hari ini, mereka memang tak tahu berapa ekor yang ditangkap, 
ada tak lembu dalam itu mati atau tidak. Memang tak ada apa-apa maklumat.
“Pihak majlis (daerah) mengatakan kepada Sime Darby kalau anda tidak mengusir 
keluar penternak daripada ladang Sabak Bernam, majlis akan ambil tindakan 
terhadap Sime Darby.

“Jadi Sime Darby telah mengeluarkan notis pengusiran paksa dan mereka diberi 
tempoh sehingga 25 September dan selepas itu penternak-penternak ini tidak 
dibenarkan masuk ke ladang,” katanya kepada media ketika ditemui di depan 
pintu utama Bangunan Sultan Salahuddin Abdul Aziz Shah, di Shah Alam, hari ini.

Ghandi berkata dalam memorandum hari ini, pihaknya mengemukakan tiga 
tuntutan kepada kerajaan negeri, termasuk menghentikan semua bentuk 
pengusiran paksa oleh pihak berkuasa tempatan sehingga mesyuarat rundingan 
diadakan antara semua pihak berkepentingan.

KES RABIES DI SARAWAK SANGAT MEMBIMBANGKAN

KUCHING: Menteri Industri Makanan, 
Komoditi dan Pembangunan Wilayah 
Dato Sri Dr Stephen Rundi Utom berkata, 
kes rabies melibatkan manusia di 
Sarawak sangat membimbangkan.

Ini kerana menurutnya daripada 87 kes 
dilaporkan sejak 2017, 80 daripada 
menyebabkan kematian. 

Justeru tegasnya pembasmian rabies 
tidak boleh bergantung kepada 
penguatkuasaan semata-mata tetapi 
memerlukan tanggungjawab kolektif 
daripada pihak berkuasa kesihatan, 
perkhidmatan veterinar, majlis tempatan, 
kumpulan masyarakat dan pencinta 
haiwan.

"Jangan lupa tumpuan yang hendak kita 
lakukan menjelang tahun 2030. Kita mahu 
melihat sifar rabies," katanya pada majlis 
makan malam gala menyambut delegasi 
Persidangan Rabies di Borneo di sini 
malam Selasa.

Hadir sama, Setiausaha Tetap 
Kementerian Industri Makanan, Komoditi 
dan Kemajuan Wilayah Datu Sirai Daha, 
Pengarah JPVS Datu Dr Adrian Susin 
Ambud dan Pengarah Kesihatan Negeri 
Sarawak Dr Veronica Lugah.

Beliau berkata beberapa negara telah 
berjaya membasmi penyakit yang sangat 
berbahaya itu.

(bersambung) 

"Bagaimanapun perkara paling penting ialah pencegahan. Jadi, sampaikan 
mesej jelas kepada rakyat dan sebagainya, agar mereka tahu.

"Tidak ada orang harus mati kerana rabies. Ia boleh dicegah 100 peratus. 
Jika anda jahil, anda tidak boleh menyalahkan orang lain," ujarnya.

Dr Rundi juga memberi jaminan, kerajaan negeri terus komited terhadap 
vaksinasi percuma, vaksin percuma dan penempatan kakitangan, khususnya 
daripada Jabatan Perkhidmatan Veterinar Sarawak (JPVS).

Beliau juga memuji pasukan penguatkuasaan Immune Belt Enforcement 
Team (IBET) kerana memainkan peranan penting dalam membendung 
penularan rabies di seluruh pedalaman Sarawak.  

Namun pada masa sama menggesa tindakan yang lebih agresif untuk 
mencapai sifar rabies menjelang 2030.

PENGAMBILAN PELAJAR PERTAMA UNTUK SEKOLAH VETERINAR DAN 
SAINS HAIWAN BERMULA 2026

ZERO RABIES GOAL BY 2030

KUCHING: Sarawak has set a target to achieve zero 
rabies by 2030 with a commitment to provide free 
vaccinations for pets.

Minister for Food Industry, Commodity and 
Regional Development Datuk Sri Dr. Stephen 
Rundi Utom said Sarawak recorded 80 deaths 
from 87 rabies cases, a worrying figure for the 
state government.

He said the Sarawak Government is committed to 
providing free vaccinations by mobilising teams, 
especially from the Department of Veterinary 
Services (DVS).

“However, this effort cannot be done by the 
authorities alone where the Health Department, 
DVS, local authorities, communities and animal 
lovers need to work together.

“Enforcement alone is not enough, we 
need to raise awareness because frankly, 
no one should die from rabies,” he said in 
his speech during the gala dinner held in 
conjunction with Rabies In Borneo 2025 at 
the Borneo Convention Centre Kuching 
(BCCK) here on Tuesday (Sept 30).

Dr. Rundi stressed that educating and 
creating awareness in the community is 
among the latest efforts of the state 
government regarding rabies, which is 100 
per cent preventable.

He explained that indifference to the 
dangers of rabies can bring harm to 
oneself and those in the community.

BASRI SUDAH SEDAR DARI KOMA, DIBENARKAN PULANG KE 
MALAYSIA

Jerantut: 'Fit to fly', itu berita gembira yang 
dinantikan keluarga kakitangan Jabatan 
Perkhidmatan Veterinar (JPV) Pahang, Mohamad 
Basri Ibrahim, 49, yang sedar daripada koma 
selepas lebih dua minggu bertarung nyawa di 
Hospital FV, Ho Chi Minh.

Perkara itu dimaklumkan oleh Norainun Ibrahim, 
57, kakak kepada Mohamad Basri yang dibenarkan 
pulang ke Malaysia.

"Saya tidak sabar membawa Basri balik ke tanah 
air setelah melihat perkembangan kesihatannya 
yang memberangsangkan.

"Doktor sudah mengeluarkan surat 
pengesahan bahawa Basri kini 'fit to fly', 
memberi sinar baharu buat kami untuk 
membawanya pulang dalam tempoh 
terdekat. Ia memberi kelegaan buat keluarga 
di kampung.

"Kami bersyukur, surat pengesahan sudah 
ada, hanya menunggu kelulusan insurans 
yang dijangka selesai dalam masa 72 jam," 
katanya.

(bersambung..)

Sepupu Mohamad Basri iaitu Azida Dzulkifli, 44, berkata detik 
paling menggembirakan ialah apabila lelaki itu membuka mata 
dan memberi reaksi positif sewaktu lawatan mereka semalam.

"Kami terkejut, dia mampu mengangkat tangan walaupun 
perlahan, malah doktor mula mengurangkan bantuan oksigen, 
saat itu membuatkan kami sebak dan bersyukur.

"Persiapan pulang giat dilakukan. Basri dijangka terbangkan pulang 
Sabtu ini sekiranya semua urusan insurans selesai," katanya.

Sebelum ini, Basri disahkan mengalami pendarahan otak selepas 
rebah ketika melancong di Ho Chi Minh pada 17 September lalu.

Hasil imbasan CT menunjukkan pendarahan di batang otak akibat 
pecah mikroneurisma serta hipertensi, sekali gus memaksa beliau 
dirawat rapi di ICU.



MEDIA MUKASURAT

BORNEO POST 
(KUCHING)

- 1 OKT

ENHANCE CROSS-BORDER WITH KALIMANTAN TO BOOST FIGHT 
AGAINST RABIES- DR NOOR HISHAM

TERIMA KASIH

DISEDIAKAN OLEH:

UNIT KOMUNIKASI KORPORAT

JABATAN PERKHIDMATAN VETERINAR

